
Nd. 596. Frumvarp til laga [111. mál]
um breyting á lögum nr. 63 31. des. 1937, um tollheimtu og tolleftirlit, og lögum
nr. 59 30. des. 1939, nr. 12 5. maí 1941 og nr. 13 5. mai 1941, um breyting á þeim
lögum.

(Eftir 3. umr. í Ed.)

1. gr.
Síðari málsgrein 1. gr. laga nr. 59/1939 orðist svo:
Þegar talað er um höfn í lögum þessum, er átt við tollhöfn, þ. e. höfn, þar sem

tollstjóri er eða umboðsmaður tollstjóra.

2. gr.
Á 4. gr. laganna eru gerðar þessar breytingar:

1. Við 1. mgr. bætist: en til þeirra teljast, auk tollvarða i föstu starfi, menn,
sem fjármálaráðuneytið eða tollstjórar ráða til tollgæzlu um stundarsakir eða
við sérstök tilefni.

2. Í stað orðanna "konungsúrskurði nr. 1 12. febr. 1919 er rikisfáninn" í 2. mgr.
komi: 3. mgr. 2. gr. laga nr. 34 frá 17. júní 1944 er þjóðfáninn.

3. Við greinina bætist ný málsgrein, svo hljóðandi:
Skylt er mönnum að verða við kvaðningu tolleftirlitsmanns um aðstoð við

tollgæzlu á sama hátt og segir um aðstoð við lögreglumenn í 41. gr. laga nr. 27
frá 5. marz 1951.

3. gr.
Á eftir 4. gr. laganna komi ný grein, er verður 5. gr., svo hljóðandi, og breyt-

ist greinatala í samræmi við það:
Frá 1. janúar 1957 skal leggja í sérstakan sjóð 1% af vörumagnstolli og verð-

tolli, um leið og þeir eru innheimtir samkvæmt tollskrá, og viðaukum við þá, svo
og öðrum aðflutningsgjöldum, þó eigi söluskatti né framleiðslusjóðsgjaldi samkv.
13. gr. laga nr. 4 frá 1956. Fé þessu skal varið til byggingar tollstöðva í landinu
og/eða kaupa á fasteignum i sama skyni. Ríkisstjórnin úrskurðar um það, hvar
og hvenær byggja skuli eða kaupa.

4. gr.
A 5. gr. laganna eru gerðar þessar breytingar:

1. Við 1. mgr. bætist: og ekki fyrr en að fengnu leyfi tolleftirlitsmanns.
2. Síðari málsgr. orðist svo:

Þegar talað er um skip i lögum þessum, er átt við sérhvert fljótandi far,
en með aðkomuskipi er átt við sérhvert skip, sem kemur frá útlöndum, unz
það hefur fengið fyrstu afgreiðslu og samskiptaleyfi samkvæmt 1. mgr. þess-
arar greinar. t þessu sambandi jafngildir það komu frá útlöndum, ef skip hefur
haft samband við annað farartæki, sem ekki hefur fengið samskiptaleyfi. eða
látið hefur úr seinustu höfn hérlendis á leið til útlanda. Samskiptaleyfi (toll-
afgreiðsluskirteini) skal vera skriflegt. Í reglugerð skal nánar kveðið á um
gerð þess. Með skip, sem kemur úr utanlandssiglingum og ekki getur sýnt



tollafgreiðsluskírteini frá viðurkenndri tollafgreiðsluhöfn, sbr. 8. gr., skal að
öllu leyti farið sem um aðkomuskip væri að ræða.

3. Aftan við greinina bætist ný málsgrein, svo hljóðandi:
Ákvæði laga þessara um skip og hafnir skulu, eftir því sem við á, gilda um

flugför og flugvelli. Flugfar táknar i lögum þessum loftskip, flugvélar og önnur
flugtæki.

5. gr.
7. gr. laganna orðist svo:
Ákveða má með reglugerð, að öll skip skuli á leið frá útlöndum eða áður en

lagt er af stað til útlanda, nema tilneydd séu, koma á tilteknar hafnir til að fá
fyrstu eða síðustu afgreiðslu hér á landi. Nefnast þær hafnir tollafgreiðsluhafnir.
Setja má það skilyrði um tilteknar tollafgreiðsluhafnir, að skip fái þar því aðeins
fyrstu afgreiðslu, að koma þeirra þangað hafi áður verið tilkynnt með ákveðnum
fyrirvara. Ráðuneytið getur, ef sérstaklega stendur á, heimilað skipi að fá fyrstu
afgreiðslu utan tollafgreiðsluhafnar, en skylt skal skipi þá að greiða kostnað, sem
af því leiðir. Í reglugerðinni má ákveða sektir fyrir brot gegn henni allt að 200000
krónum.

6. gr.
12. gr. laganna orðist svo:
Tolleftirlitsmönnum er heimilt að innsigla eða setja lás fyrir farmrúm, vista-

geymslur og aðra staði i skipi eftir því, sem þeim þykir nauðsyn til bera. Skylt er
skipstjóra að veita tolleftirlitsmönnum aðstoð, ef þeir óska eftir henni, við inn-
siglun eða lokun, svo og að vekja athygli tollgæzlumanna á þeim stöðum, þar sem
þessar ráðstafanir mundu ekki koma að haldi.

Innsigli eða læsingar, sem tolleftirlitsmenn setja fyrir lestar eða aðra staði i
skipi, má enginn nema tolleftirlitsmaður opna eða rjúfa meðan skip er hér við land.
Skipstjóri eða sá, sem kemur í hans stað, ber ábyrgð á brotum gegn þessu ákvæði.

Hafi tollgæzlumenn ákveðið að innsigla farmrúm eða aðra staði í skipi, en
eigi eru á því tök vegna umbúnaðar skips eða skipstjóri telur slíkt ekki óhætt
vegna öryggis skips eða farms, ber skipi að kosta þá tollgæzlu um borð, sem af
þvi leiðir, að framangreindum öryggisráðstöfunum verður ekki við komið.

7. gr.
A 13. gr. eru gerðar þessar breytingar:

1. Við 1. mgr. bætist: Kostnaður við flutning tolleftirlitsmanna út i skip og i land
við komu skips og brottför skal greiddur af skipinu. Kostnaðinn má inn-
heimta með lögtaki og hefur hann lögveð i skipinu.

2. Við greinina bætist ný málsgrein, svo hljóðandi:
Ákveða skal i reglugerð, hvenær hin ýmsu störf tollgæzlunnar skulu unnin

án endurgjalds, svo og um greiðslu fyrir störf, sem unnin eru á öðrum timum.

8. gr.
Við 14. gr. bætist:
Einnig geta þeir ákveðið, í samráði við hafnaryfirvöld, að ferming eða afferm-

ing skips skuli fara fram á tilteknum stað i höfn, er hentugastur þykir vegna
eftirlits hverju sinni.

9. gr.
Við fyrstu málsgrein 15. gr. bætist:
Séu skjöl þessi ekki afhent eða þau eru ófullnægjandi,má synja um leyfi

til að ferma eða afferma skipið, unz úr þessu hefur verið bætt.

10. gr.
Fyrsta málsgrein 17. gr. orðist svo:
Tolleftirlitsmönnum er heimilt að skoða og rannsaka allar vörur og aðra hluti,

hverjir sem eru, er flytjast til landsins, hvort sem það er flutt sem vörur á farm-
skrám, póstflutningur, farþegaflutningur eða á annan hátt. Heimilt er að krefjast
þess, að þetta sé allt flutt í tollbúð eða á annan tiltekinn stað, þar sem tolleftirlit
er framkvæmt, og framvísað þar til skoðunar, eftir því sem nánar verður ákveðið
i reglugerð.

11. gr.
Aftan við 19. gr. komi tvær nýjar málsgreinar, svo hljóðandi:
Nú eru tilteknar vörutegundir háðar ströngum innflutningshömlum, eða aðrar

ástæður valda, að nauðsynlegt er að fylgjast sérstaklega með innflutningi þeirra,
og getur ráðuneytið þá með auglýsingu ákveðið, að þeim, sem bjóða vörur þessar
til sölu, eða hafa þær í verzlunum sínum, skuli skylt að gera fulla grein fyrir þvi,
hvaðan þær eru fengnar, að viðlögðum sektum og upptöku varanna. Þeim, sem
eiga slikar vörur, þegar auglýsing er gefin út, skal gefinn kostur á að fá þær
merktar með tollmerkjum, sbr. næstu málsgrein hér á eftir.

í reglugerð má ákveða, að tollyfirvöld geti fyrirskipað merkingu á tilteknum
vörutegundum, um leið og þær eru tollafgreiddar, til sönnunar því, að þær hafi
hlotið löglega tollafgreiðslu. Ákveða skal þeim, sem eiga slíkar vörur, þegar merk-
ingarfyrirmæli eru gefin út, frest til að framvísa þeim við tollyfirvöld og merkja
þær. Finnist slík vara ómerkt að þeim fresti liðnum, telst hún eigi hafa hlotið
löglega tollafgreiðslu, nema annað sannist.

12. gr.
20. gr. laganna fellur niður, og breytist greinatala í samræmi við það.

13. gr.
Á 22. gr. eru gerðar þessar breytingar:

1. t stað orðanna "fyrr en slíkar vörur eða farangur hefur verið skoðaður ar
tolleftirlitsmönnum" í 2. mgr. komi: og skulu þeir aðstoða tolleftirlitsmenn eftir
þörfum við skoðun slíkra vara eða farangurs.

2. Á eftir 3. mgr. komi ný málsgrein, svo hljóðandi:
Heimilt er tolleftirlitsmönnum að skrá og merkja muni, sem hafðir eru um

borð í íslenzku skipi, hvort sem um er að ræða skipsbúnað eða einkaeign
skipverja. Heimta má aðflutningsgjöld af hinum skráðu munum, ef þeir hverfa
úr skipi, nema gerð sé grein fyrir, að þeir hafi farizt eða verið fluttir úr skipi
erlendis.

14. gr.
Á 24. gr. eru gerðar þessar breytingar:

1. Fyrsta málsgrein orðist svo:
Á fyrstu höfn, sem skip, er hefur meðferðis vörur, er setja á i land eða

umskipa í önnur skip eða farartæki á höfnum inni eða innan íslenzkrar land-
helgi, tekur hér á landi, skal skipstjóri afhenda tollstjóra eða umboðsmanni
hans þrjú samrit af aðalfarmskrá, ásamt vottorði um það, að skipið hafi ekki,
síðan það lagði úr tiltekinni erlendri höfn, tekið við vörum eða farangri úr
skipum eða öðrum farartækjum á leiðinni og að eigi séu í skipinu aðrar eða
meiri vörur en þær, sem tilfærðar eru á aðalfarmskrá, og þær, sem hann sam-
stundis lýsir skriflega yfir, að ætlaðar séu skipinu sjálfu, skipverjum eða
farþegum til neyzlu í því.

2. Siðari málsliður 2. mgr. verður svo:
Eitt samrit af aðalfarmskránni ber tollstjóra eða umboðsmanni hans síðan

að senda endurskoðunardeild fjármálaráðuneytisins með fyrstu ferð, en öðru
heldur hann sjálfur eða ráðstafar samkvæmt fyrirmælum ráðuneytisins.

3. Í stað orðsins "Hitt" í upphafi 3. mgr. komi: Þriðja.
4.. Aftan við greinina komi ný málsgrein, svo hljóðandi:

Að lokinni affermingu á hverri höfn skal skipstjóra eða afgreiðslumanni
skylt, ef tolleftirlitsmenn krefjast þess, að láta þeim í té nákvæmar skrár um
talningu á vörum þeim, sem losaðar hafa verið úr skipinu á þeirri höfn.

15. gr.
Á 25. gr. eru gerðar þessar breytingar:

1. t stað orðanna "áfram til hans" i 2. mgr. komi: áfram til annarrar tollhafnar.
2. Aftan við greinina bætist ný málsgrein, svo hljóðandi:

Ákveða má i reglugerð, að flutning á ótollafgreiddum vörum samkvæmt
þessari grein megi aðeins fela þeim, sem fengið hafa leyfi ráðuneytisins til að
annast slíka flutninga. Leyfi má binda nauðsynlegum skilyrðum til, að tryggt
sé eftirlit með flutningi. Ráðuneytið setur að öðru leyti reglur um flutning
ótollafgreiddrar vöru innanlands og má þar m. a. mæla fyrir um umbúnað og
gerð farartækja, sem notuð eru til slíkra flutninga.

16. gr.
28. gr. falli niður, og breytist greinatalan samkvæmt þvi.

17. gr.
Aftan við 29. gr., sem verður 28. gr., bætist:
Enn fremur getur tollstjóri neitað þeim, sem á ógreidd aðflutningsgjöld sam,

kvæmt framangreindu, um tollafgreiðslu á öðrum vörum þar til skil eru gerð.

18. gr.
Á eftir III. kafla laganna komi nýr kafli, er verður IV. kafli, svo hljóðandi,

og breytist kaflatala og greinatala samkvæmt því:

IV. KAFLI
Um afgreiðslur o, fl.

a-liður (verður 31. gr.).
Þar sem tollgæslan hefur umráð vörugeymsluhúsa, geta tolleftirlitsmenn jafnan

ákveðið, að ótollafgreiddar vörur skuli fluttar þangað beint úr skipi til geymslu
og tollafgreiðslu.

Ákveða skal í reglugerð gjald fyrir geymslu varanna. Einnig má þar setja
ákvæði, er tryggi tollafgreiðslu og brottflutning varanna án óeðlilegra tafa.

b-líður (verður 32. gr.).
Afgreiðslumenn farartækja, sem flytja vörur frá útlöndum eða ótollafgreiddar

vörur milli hafna innanlands, skulu hafa til umráða næga geymslustaði fyrir slíkar
vörur, þar sem þeim er haldið aðgreindum frá öðrum varningi. Vörur, sem fluttar
eru í lokuðum umbúðum eða af öðrum ástæðum þurfa sérstaks eftirlits eða rann-
sóknar við, skulu fluttar beint úr flutningstækjum i sérstök vörugeymsluhús, sem
ráðuneytið hefur viðurkennt til þeirra nota í samráði við viðkomandi tollstjóra.
Slíkar geymslur má, er þurfa þykir, setja undir lás tollgæslunnar. t reglugerð skal
setja nánari ákvæði um vörugeymslur og vörzlur ótollafgreidds varnings. Má þar

ákveða viðurlög við því, ef afgreiðslumenn eða aðrir óhlýðnast fyrirmælum toll-
stjóra um vörzlu og meðferð ótollafgreiddrar vöru.

Afgreiðslumönnum ber að leggja tolleftirlitsmönnum til aðgreint rúm í vöru-
geymsluhúsum sínum til rannsóknar á vörum.

e-liður (verður 33. gr.).
Skipstjórar eða afgreiðslumenn skipa mega ekki afhenda viðtakendum aðflutn-

ingsgjaldskyldar vörur eða vörur, sem bundnar eru skilyrðum um innflutning, nema
með samþykki tollstjóra eða umboðsmanns hans.

19. gr.
A 36. gr. laganna eru gerðar þessar breytingar:

1. Í stað orðanna "ekki lægri en 100 kr." í 1. mgr. komi: ekki lægri en 500 kr.
og allt að 200000 krónum.

2. A eftir 1. mgr. komi ný málsgrein, svo hljóðandi:
Það varðar sektum að gefa, selja eða afhenda á annan hátt til brottflutn-

ings úr skipi skipsforða eða aðra muni eða varning, sem heimilt er að hafa toll-
frjálst í skipi, nema aðflutningsgjöld hafi áður verið greidd og öðrum fyrir-
mælum laga um innflutning fullnægt. Enn fremur skulu sæta sömu viðurlögum
þeir, sem veita viðtöku slíkum varningi til brottflutnings úr skipi eða að-
stoða við flutning hans af skipsfjöl.

3. Önnur málsgrein greinarinnar fellur niður.
4. Þriðja málsgrein orðist svo:

Enn fremur er jafnan heimilt að gera upptækar vörur eða andvirði vara,
sem undan hefur verið skotið, rangt sagt til um eða ólöglega með farið sam-
kvæmt 2. eða 3. mgr. þessarar greinar.

20. gr.
Fyrsti málsliður 40. gr. orðist þannig:
Það varðar skipstjóra eða útgerðarmann sektum allt að 200000 krónum, ef

farmskrár og útdrættir fylgja ekki skipi, ef á þær eru ekki færðar allar vörur,
sem skylt er samkvæmt 22. gr., eða skrárnar eru að öðru leyti ekki gerðar eins
og mælt er fyrir eða ákveðið kann að vera í reglugerð, eða ef vanrækt er að af-
henda tolleftirlitsmanni farmskrár, útdrætti eða skrá um talningu á vörum.

21. gr.
1. málsliður 43. gr. orðist svo:
Brot gegn 31., 32. og 33. gr. varða skipstjóra eðaafgreiðslumann sektum.

Auk þess ber skipstjóri eða afgreiðslumaður ábyrgð á greiðslu aðflutningsgjalda
af vörum, sem afhentar eru í bága við ákvæði 33. gr., og má án undanfarandi birt-
ingar gera lögtak fyrir gjöldunum, ásamt sektum og kostnaði, í eignum sökunauts
og selja hið lögtekna á þann hátt, er segir í 28. gr.

22. gr.
44. gr. orðist þannig:
Með mál vegna brota á lögum þessum skal farið að hætti opinberra mála.

23. gr.
Lög þessi öðlast þegar gildi.

24. gr.
Þá er lög þessi hafa hlotið staðfestingu, skal fella meginmál þeirra, ásamt

meginmáli eldri laga um breytingu á lögum nr. 63 frá 1937, um tollheimtu og toll-
eftirlit, að því leyti, sem þau eru enn í gildi, inn í lög nr. 63 frá 1937 og gefa þau
út svo breytt.

